
Obrak  Bizilagun batek eskatu du Amañako igogailuko pasarela goratzeko, zeren eta gaur egun dagoen altueran etxebizitzen barrualdea ikusten 
baita.  
 

Obrak Bizilagun batek galdetu du ea zertan diren Amañako zine-antzokiaren tramiteak. 
 

Zerbitzuak Eskoletako etxeetako bizilagun batek kexa adierazi du eskailera mekanikoak askotan matxuratzen direlako. 
 

Obrak Batek honako salaketa hau egin du: obraren bat egiteko aparkalekuak kentzen direnean, ez da galera hori konpentsatzen beste aparkaleku 
berri batzuk jarrita. 
 

Udaltzaingoa Bizilagun batek galdetu du ea garabiek, autobusek eta kamioiek aparkatu dezaketen bizitegi-guneetan.  
 

Zerbitzuak Kexu da Wenceslao Orbea eta Legarre kaleak lotzen dituen igogailua zikina eta amaraunez josita dagoelako, eta pixa-usaina egoten delako. 
 

Udaltzaingoa Auzokide batek proposatu du gune batzuetan aparkaleku-plazak zedarritu daitezela, bermatu ahal izateko plaza bat baino gehiago okupatu 
barik aparkatuko dela. 
 

Zerbitzuak Auzokide batek eskatu du gerizpe-puntu gehiago egotea Amañako pasealekuan. 
 

Obrak Bustindui 18 zenbakiko bizilagun batek kexa adierazi du kale horretan oso sarbide eskasa dutelako, espaloian dauden eskaileren ondorioz. 
Eskatzen du leku hori berrurbanizatzeko. 
 

Obrak Batek eskatu du Tiburtzio Anitua kaleko sarbideak hobetzeko. 

Zerbitzuak Bizilagun batek salatu du jarraitu egiten dutela Bustindui kaleko 1 eta 7 zenbakien arteko filtrazioek. Esaten duenez, ura irteten da 
hustubideetatik. 
 

Hirigintza Bustindui kaleko 1, 3, 5 eta 7 zenbakietako bizilagunek galdetu dute ea mantenduko diren aparkalekuak, komunitate-igogailuak (lizentziak 
Udalean eskatu dira) egin bitartean.  
 

Udaltzaingoa Bizilagun batek proposatu du Karlos Elgezua eta Ziriako Agirreren arten dagoen kalezuloa libre lagatzeko, beti dagoelako ibilgailu bat 
aparkatuta bertan. 
 

Obrak Batek eskatu du arrapala mekaniko bat egitea edo eskaileren pendiza jaistea, Amaña 3 zenbakitik 11ra, irisgarritasun-arazo bat daukalako. 
 

Zerbitzuak Eskatu du garbitzeko edo ebakitzeko Amaña 3 eta 5 zenbakien ondoan dagoen lorategiko belarra. 
 

Zerbitzuak Bizilagun batek salatu du Amaña 3-11 zenbakien ostean horma  bat dagoela zikinkeriaz betea, zomorroak eta arrak erakartzen dituena. 
 

Udaltzaingoa Karlos Elgezuako bizilagun batek uste du ez zela beharrezkoa lau pibote jartzea iturri ondoan. 
 

Udaltzaingoa Batek eskatu du piboteren bat jartzea saihesbideko sarbideko bihurgunean, zeren han kotxeak aparkatzen dituzte, eta auto horiek 
ikusgaitasuna oztopatu eta igarobidea eragozten dute.  
 

Udaltzaingoa Batek eskatu du ken daitezela Karlos Elegezuako kalezulo ondoan jarri diren bi piboteak. Esaten duenez, jarraitzen dute autoak aparkatzen 
eta ibilgailuen igarobidea eragozten. 
 

Zerbitzuak Bizilagun batek eskatu du erretiratzeko kalezuloaren 7 zenbaki pareko etxartean jausi zen harritzarra. 

Zerbitzuak Karlos Elgezuako kalezuloan dagoen lirdinga garbitzeko eskatu du.  
 

Zerbitzuak Bizilagun batek adierazi du Bustinduira doazen eskailera mekanikoak geldi egoten direla askotan. 
 

Zerbitzuak Eskatu du eskailera mekanikoak ez gelditzea gauez; izan ere, STOP & GO sistemarekin ez dute eragozpenik sortzen.  
 

Zerbitzuak Eskatu du kimatu daitezela Otaola Hiribideko eta El Corte Inglés inguruko arbolak 
 

Udaltzaingoa Ziriagko Agirre kaleko bizilagun batek eskatu du aldatzeko kale horretan dagoen STOP seinalea; adierazi duenez, ezabatuta dago-ia. 
 

Zerbitzuak Kexu da arbola bat dagoelako Ziriako Agirre 8 zenbakiaren ostean, zomorro asko erakartzen dituena.  
 

Obrak/ 
Udaltzaingoa 

Batek eskatu du zebra-bide bat pintatzeko Ziriako Agirre kaleko 6 zenbakitik 8 zenbakira.  
 
 

Udaltzaingoa Salatu du auto asko aparkatzen dituztela aurrezki-kutxaren aurrean.  
 

Alkatetza Batek galdetu du ea noiz egongo diren eskuragarri Asola Igartzako garajeak. 
 

Alkatetza Bizilagun batek eskatu du dantza-saioak antolatzeko Torrekuako eraikinean egin behar den jubilatu-etxe berrian. 
 

Zerbitzuak Batek eskatu du loreak landatzeko Ziriako Agirre 10 zenbakiaren aurrean.  
 

Zerbitzuak Bizilagun batek eskatu du gune estaliak egiteko Berdintasunaren pasealekuko hainbat tokitan. 

Zerbitzuak Karlos Elgezua 5. zenbakiko auzokide bat kexu da, 7. zenbakiaren ondoko barandak pintura altxatua duelako, eta, horrek  zauriak eragiten 
dituelako eskuetan.  Eskatu du, haren ordez, altzairu herdoilgaitzezko bat jartzeko. 
 

Zerbitzuak Batek eskatu du hobeto zaintzeko Karlos Elgezua 5 eta 7 zenbakien aurreko lorategia. Dioenez, belar gutxi dago eta heskai-zuhaixkak falta 
dira. Gainera, esan du 1 zenbakiaren aurrean mimosa bat dagoela, ustelduta. 
 

Alkatetza Bizilagun batek salatu du ALFAk kea isurtzen duela eta usain txarra eragiten duela, batez ere, gauez.  
 

Zerbitzuak Auzotar batek eskatu du gehiago zaintzeko Amaña 12 zenbakiaren aurrean dagoen lorategia. Dioenez, asunez beterik dago.  
 

Alkatetza  Herritar batek kexa adierazi du auzoan aparkalekuak falta direlako. 
 

Zerbitzuak Auzokide batek esan du kale-garbitzaileak atera egiten dituela zabor-ontzietan botatzen diren zabor-poltsak eta kalean lagatzen dituela 
jaso barik.  
 

Zerbitzuak Batek informazioa eskatu du ea jar daitekeen sistemaren bat goiko eskailera mekanikoak martxan dauden ala ez jakiteko. 
 

Zerbitzuak Eskatu du produkturen bat ematea kutxatilen tapetan, jendeak ez labaintzeko. 
 

Udaltzaingoa Batek eskatu du espaloietan piboteak jartzeko, inork ez dezan han aparkatu. 
 

Udaltzaingoa Wenceslao Orbeako bizilagun batek salatu du ez dela errespetatzen “Debekatuta dago aparkatzea” seinalea Amañako igoeran.  
 

Udaltzaingoa Kexu da Amañan etxebizitza okupatu dutenek zabor asko botatzen dutelako kalera. 

Zerbitzuak Eskatu du baranda bat jartzeko Amañako igoeran dagoen bihurguneko berdegunea inguratuko duena, txakurrak sartzea eragozteko. 
 

Zerbitzuak Eskatu du txukundu daitezela Amañako igoerako bihurgunea pasatuta dauden iturria eta parkea. 
 

Udaltzaingoa Bizilagun batek salatu du ezen Urkorako igoeran txabola batzuk daudela txakurrekin, eta gau osoa zaunkaka pasatzen dutela. 
 

Zerbitzuak Bizilagun batek eskatu du Amaña 1 eta 3 zenbakien aurrean dauden eskailerak garbitzeko.  Dioenez, oso zikin daude, baita horma ere. 
 

Zerbitzuak Eskatu du Amaña 7 eta 9 zenbakien arteko igogailua garbitzeko, bai eta igogailurako sarbide-arrapalaren azpian dagoen hutsartea ere. 
 

Udaltzaingoa Salatu du pertsona askok beren ibilgailuak garbitzen dituztela Amañako garajeetako sarbideen aurrean. 
 

Udaltzaingoa Pertsona batek kexa adierazi du Berdintasunaren pasealekuan jende asko bidegorritik ibiltzen delako. 
 

Obrak Bizilagun batek eskatu du Karlos Elgezua eta Amaña arteko bidea asfaltatzeko. 
  

Zerbitzuak Eskatu du garbitu daitezela San Andres Egoitzatik jaisten diren eskailerak. Dioenez, lirdingaz beterik daude. 
 

Udaltzaingoa Karlos Elgezua 8 zenbakiko auzokide batek eskatu du marra ez-jarraitu bat pintatzeko saihesbideko sarbidean, auzo horretako bizilagunak 
saihesbidera zuzenean sartu ahal izateko, buelta osoa eman beharrik izan gabe.  

Zerbitzuak Kexu da dorreko taberna aurrean dagoen hondakin organikoaren edukiontziaren tapa gaizki irekitzen delako. 
 

Obrak Eskatu du Amañako frontoiaren goialdea estaltzeko, ez dadin urik sartu euria egiten duen bakoitzean. 
 

Udaltzaingoa Bizilagun batek salatu du ezen Amañako dorreen aurreko aparkalekuan ibilgailu batzuek hilabeteak daramatzatela aparkatuta.  

Zerbitzuak Bizilagun batek adierazi du Torrekuako anbulatorio zaharreko eraikinaren ondoan dagoen haurrentzako jolas-parkea zikin egoten dela 

astebururo. 
 

Udaltzaingoa Salatu du eskola aurrean dauden etxebizitzen  garajeen irteera arriskutsua dela, ez delako ondo ikusten nor datorren. Eskatu du ispilu bat 
jartzea.  
 

 


